
				Kaca iki wis divalidasi

ngapa bingunge wong mau, bareng weruh tevene ora njedhul gambare lan ora muni. Digoleki apa sababe ora kecekel, nganti gemrobyos meksa gagal.
Esuke teve dibalekake nyang toko karo kandha yen teve sing digawa kuwi jebul teve bobrokan. Kandha ngono kuwi karo nesu-nesu.
Klawan sabar lan tlaten sing duwe toko aweh katrangan yen tevene pancen anyar gres, dudu teve bobrokan. Dene anggone ora bisa nyaut jalaran anggone mbangun stasiun kanggo tlatah kono pancen durung rampung. Mula disetal-setela iya ora bakal bisa nyaut. Isih kudu sabar sawetara. Krungu katrangan ngono kuwi wong mau mlongo lan njaluk ngapura, terus mulih karo grenengan, nyangking tevene : Oh, teve.......teve.


B. Pitakon-pitakon iki wangsulana kang trep lan lawes !


	 Lelakon apa kang kasebut ing crita ing dhuwur kuwi ?
	 Ana ing ngendi kelakone ?
	 Bareng digoleki bab rewele teve ora bisa ketemu wong mau banjur kepriye ?
	 Apa sababe teve kuwi ora bisa nyaut ?
	 Apa paedahe wong duwe watak sabar ?


III. Kawruh Basa

A. Tuladha :


	 Kutha Sondher dununge ana ing Sulawesi kepering lor.
	 Kutha Sondher dununge ana ing Sulawesi sisih lor.


Gawenen kaya tuladha ing dhuwur !


	 Apa maneh sing duwe cengkeh, tampane dhuwit dudu padon.

	        Kaca iki ora ana ing basa liyané.

